Әскери –спорттық эстафета №19 мектепте өтті.

      2008 жылдың қыркүйек айының 27- жұлдызында №19 жалпы орта білім беру мектебінде Павлодар облысының 70 жылдық мерей тойына орай қала және облыс мектептері арасында әскери –спорттық эстафета өтті. Бұл шараға қаланың 29 командасы және облыстық Ы.Алтынсарин атындағы №3 гимназия мектебі мен №8 лицей мектебі қатысты.

     Әскери-спорттық шара №19 жалпы орта білім беру мектебі алаңында АӘД мұғалімі Сыздыков Ахат Сыздықұлының басшылығында ұйымдастырылды. Жедел құтқару отрядының бастығы Касьяненко Николай Викторович пен Садвақасов Қанат Сансызбайұлының  басшылығындағы арнайы техника мектеп территориясында орын тепті. Тәрбиелік шара барысында әскери оқу-дайындық сабақтарының төмендегідей түрлерінен сайыс ұйымдастырылды:

1. Қауіпті аймақтан зардап шегушіні шығару;

2. Газқағарды өзіне және зардап шегушіге кигізу;

3. Бас жарасын таңу;

4. Өкпе-жүрек реанимациясын жасау.

    Сонымен қатар зардап шегушіні құтқаруға қажетті құрал – саймандар көрмесі ұйымдастырылды. 

    Эстафета барысында қаланың екі дүркін чемпионаты жеңімпазы болған №19 мектеп  оқушыларынан құрылған топ Салтанатты сапқа тұру сайысыныда алдына жан салмады. Атыс дайындығында №28 мектеп пен №35 мектеп үздік деп танылды. Автоматты бұзып-жинауда №16 орта мектеп І орын иеленсе, оқ-сауытты шашып жинауда №24 мектеп пен №19 мектеп алдыңғы қатардан көріне білді. Кермеден тартылудан №21 мектеп І орын, Кенжекөл орта мектебі ІІ орын иеленді. Кедергі –бөгеттерден өтуде №19 мектеп І орын, Кенжекөл мектебі 

ІІ орын, №36 орта мектеп ІІІ орын иеленді. Жалпы  әскери-спорттық эстафетада

өз белсенділіктерінің, ұйымшылдықтарының арқасында  Азаматтық қорғаныс және Төтенше жағдай қорытындысымен жалпы ұпай санына орай

І орынды №24 орта мектеп,

ІІ орынды №19 орта мектеп ,

ІІІ орынды №39 мектеп иеленді.

    Әскери-спорттық эстафета қатысушыларына №19 орта мектеп   өнерлі жастары ДТЖО Шулбаева Қ.Б. мен  «Эстрада жұлдыздары « үйірмесінің жетекшісі Армиянов Т.У-ның және ән-күй мұғалімдері Дудургова Ж.Б., 

Аязбаев А.А-ның ұйымдастыруымен тыңдарманның құлақ құрышын қандырар әсем әндері мен мың бұралған билерді қамтыған мерекелік концертін ұсынды.

Концертті қалалық клуб “Бардың”  мүшесі Мәулен Қожахметов өзінің әскери-патриоттық тақырыпты қамтыған жеке орындауындағы әндерімен қорытындылап, көпшіліктің көңілінен шықты.

      Тәрбиелік шара барысында әскери-спорттық оқу-дайындық сабақтарының сапалы түрде өтуінде  Суханкулова Б.Ғ. бастаған №19 орта мектеп ұжымының еңбегін ерекше атап кетуге болады. Облысымыздың 70 жылдық мерей тойына арналған тәрбиелік шара мазмұнды өтіп, жеңімпаздарды марапаттаумен аяқталды.

№19 орта мектеп ДТЖО: Шулбаева Қаламқас Байдуллақызы.

